
        
            
                
            
        

    
	З. Эрдэнэбат

	ЖЕЛЛ
 

	Зохиогчийн эхээс 

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ЖЕЛЛ

	 

	Хорин дөрвөн настай, Балба гаралтай энэ залуугийн товчилсон нэрийг Каш гэх бөлгөө. Хоёр жилийн өмнөөс зуу гаруй хөгшчүүлтэй асрамжийн газарт хамгаалалтын албаны ажилд оржээ. Хөгшчүүлийн асрамжийн газрын дотоодод юу болж байгааг камераар хараад суудаг ажил. Англи дахь энэ ажил нь түүнд таалагдахаа больсон тул 3 хоногийн дараа Энэтхэг рүү явахаар зэхэж байв. 

	“Үүнийг эндээс гарахаасаа өмнө заавал амжуулна!” хэмээн тэрээр өөртөө тангараг тавих мэт шивнэв. 

	Ажил руугаа явж байхдаа халаасаа тэмтчин желлээ үзэв. Усанд орсны дараа биедээ түрхдэг желл. Алой вератай. Маш гулгамтгай, нялцганасан эд. 

	Hаян нэгэн настай Маргаретийн чарлаан зарим шөнө гадаа хашаанд орилох муурын дуутай адил чихэнд нь сонсогдох ажээ. 

	— Өнөөдөр ажилтнууд цөөн. Карен ээлжтэй. Амжуулах хэрэгтэй! хэмээн тэрээр өөртөө хэлэв. 

	Карен гэдэг нь “тарган шар” хочит, цагаан арьст англи хүүхэн. Кашийг харах бүрдээ Карен эгээтэй л идчихдэггүй байв. Уяxaн нялуун дуугаар мэндлэх агаад, шал худлаа тас тас хөхөрдөг нь Кашд ер таалагддаггүй ч тэрээр чадах чинээгээрээ хариу инээмсэглэхийг хичээдэг байв. 

	Огцом, өндөр боржин шатаар өгсөж явахдаа Каш дээрээсээ гурав дахь гишгүүр дээр хэсэг зогсон эргэн тойрноо харав. Камерт ямар ч байсан өртөхгүй гэдгийг тэр мэдэж байлаа. 

	Өөрт нь ээлжээ өгөх ёстой хар арьст нөхөр: 

	— Xүүхдээ сургуульд хүргэж өгөх ёстой. Бүх юм хэвийн, түлхүүр хаалганд байгаа шүү! гэчхээд үсрэх шахам өнгөрөв. 

	Ажлын өрөөнд хана дагуу олон дэлгэц байх агаад асрамжийн газрын жорлонгоос бусад бүх хэсэг нэг нэг дэлгэц дээр харагдана. Бүх камер хэвийн ажиллах ажээ. 

	Маргеретийн өрөөнд юу болж байгааг Каш харахаар шийдэв. Карен Маргеретийг цэвэрлэж байлаа. Хүйтэн ус ор луу нь шүршиж байгаа харагдана. Тэгснээ хөгшнийг орноос нь татаж унагаад өшиглөв. Шээстэй даавуугаар нь ороолгоод авав. Маргерет нөгөө муухай муурын дуугаар орилох ажээ. 

	“Өтгөн, шингэнтэйгээ холилдож байгаа даа!” гэж Каш өөртэйгөө ярив. 

	Карен шал цэвэрлэдэг мод бариад зогсчихсон Маргеретийг зандчаад байгаа харагдана. Маргерет далдичин шалан дээгүүр нүцгэн хөлбөрөх нь сүнс сүүдэр гэмээр аж.

	— Орон дээрээ өөрөө гар, новш оо! гэх Карений дуу хадна.

	Маргеретийг хуурайлах ажил дуусаж байгаа бололтой. Түүний хуучин цагаан хэрэгслийг Карен хөлөөрөө өшигчин, шалны модоор этэн том хуванцар савд хийж байгаа харагдана.  

	Каш Карений бууж ирэх коридорын зургийг дэлгэц дүүргэн хүлээлээ. Түүний зүрх лүг лүгхийн, тархи руу нь нэг юм мөлхөөд байх шиг манараад ирэв.

	Карен бөөн цагаан юмны хамт коридорын шалан дээр шидэгдэн унаж байгаа харагдав. Яг л эгц юмнаас унав уу гэлтэй. 

	Тэр огт хөдөлсөнгүй. Хэн ч түүнд ойртсонгүй. Каш камерынхаа ойртуулж хардаг товчин дээр даран харахуйд, Карений хүзүү хавиас хүрэн улаан цус шалан дээр тунарч байв. Кашийн дотор айдас төрсөн ч өөрийгөө тайвшруулан гүн амьсгал авлаа. Тархи руу нь манарах ажээ.

	Түүнээс айн коридорт сууж байсан хөгшчүүл Каренд дөхөн ирж тонгойн харах бөлгөө. Нэг нь таягаараа цусыг зааж байгаа харагдав. 

	Каш тос, саван, желл мэтийг арчиж цэвэрлэдэг ороомог цаас аван өрөөнөөсөө гарлаа. Хөгшчүүлийг, 

	— Та нар өрөө өрөөндөө оч. Бүү санаа зов! гэхүйд тэд дуулгавартай нь аргагүй таран одов. Каш гурав дахь гишгүүр дээр дусаасан желлээ ор мөргүй болтол арчиж орхиод, 00-ийн өрөөний суултуурт цааснуудаа хийн yc татаж байхдаа түргэн тусламжийн утас руу яаралгүй, товч болгон дээрээ удаан дарж залгалаа. Тэгээд цусан далайд хэвтэх Карений хөхөрч, цонхийсон царайг харж хэсэг зогсов.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	— хэвлэгдсэн номыг цахим хэлбэрт оруулах,

	— цахимд оруулсан номыг ариутган шүүх,

	— цахим технологийн тоног төхөөрөмж авах,

	— цахим номын санг өргөжүүлэх,

	— цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

